
<fol. 111ra>3e shulle stonde vp & bydde 3owr~
bedys in þe worschepe of our~ lord
Jhesu crist & hys moder seynte marye &
& of al þe holy compaynye of heuene
3e shulle also bidde for þe stat of ho
ly cherche for þe pope of Rome x~
& hys cardinalis . For þe patriarch of
Jerusalem ford þe <a hole> holy lond & ford
<a hole> þe holy croys <a hole> þti<?> ihesu crist sendt

it out of hedne mennys hon
de into cristin+mennis honde / 3e shull
bidde for þe erchebyscop of canterburie
for þe biscop of worssetre our~ gostlic
fader & al oder biscopis . 3e shulle bidde
for abbottis for pouris for moonkes
for chanouns for freris for ancris
for heremytis & for alle religiouus
3e+shulle bidde for alle þe prestys &
cleerkes þt heer-inne seruit & hauyt+y
seruit 3e shulle bidde for þe pees of
þe lond þt ihesu crist holdit þt it is & sen
de it þer it nys 3e shulle bidde for þe

kyng of engelond for þe quene & for
alle here childryne . for þe prince for
dukes for 3erles for barounis & for þe
knyctes of þis lond & for alle her~ good
consaile & her~ trewe seruauntis 3e shul
bidd for hem þt þe stat of holy churche
& of þis lond wel mentiuned 3e shull
bidde for þe wederyng~ & þe cornis and

for þe frutys þt beet j-kast on herde &
on erþe growynge & for alle þe trewe
erþe tylyaris þt god sende swic weder
inge fro heuene to erde þt it be hym
to quemynge & mankende to help
of lif & sauaconn of howre sawlys
3e shul bidde for þe persown of þis cher
che & for alle hys parischons þt ben
heer~ oþer elles war in londe oder in watere
þt our~ lord Jhesu crist ham shilde & warde
from alle mys-awn[a]<ill><1 letter></ill>ris <1 letter smudged or rubbed> & grantte hem pa
rt of alle þe bedys & good+dedis þt me
deed in holy churche 3e shulle bidde
for hem þt in gwode waye beet J-went
oder wendyt oder þenkit to wenþe heere
<fol. 111rb>sennys to bote þt our~ lord Jhesu crist w<a gap> warde &
shilde from alle mys-auntrys & gronte han so
goon & comen þt it be hym to worshipe & ham in
remissioun of here sennys for ham & for oos
& alle cristine folke Pater noster <lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>

<lat></lat>
<lat></lat>
<lat></lat>
<lat></lat>
<lat></lat>
Also 3e shulle bidde for þe gwode man & þe
good wyl þt þe charite hider brocthe to pay &
for ham þt it furst voondyn & lengist holden
3e shulle bidde for ham þt þis churche honourit
wt bok wt belle wt westiment~ wt twaile
oder wt ly3t oder wt eny oder ournement to roof
oder to grounde wt lond oder wt rente hwar-þor3
god & our~ ladi & alle halhen of heuene beþ
þe fairer iseruit her~ oder ellis war~ 3e shulle bid
de for alle þilke þt bet in good lyue þt god þer-in
ne ham holde longe & for þilke þt bet in euele
lyue oder in dedliche senne ybounde þt our~ lo
rd Jhesu crist ham out brenge & 3iue ham swc grace
her~ har~ sennes bote 3e shulle bidde þt for
þilke þt to god & to holi churche trewliche te
þegeþ þt god han wite & warde fram al misaun
<fol. 111va>tre & for alle þilke þt euyl teþeguþ þt god ham
3iue grace of amendement þt hij ne falle na3t
inn þe grete sentence 3e shulle bidde for
alle þe seeke of þis parische þt our lord hem
3yue swc heele þt it be hym to queme & hem
to help of bodi & of sowle for ham & for vs
& for alle crist+men & wymmen pur charite pater+n
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat>
<lat></lat> 3e shul
knelen a-doun & bidde for fader sawle for
moder sawle for godfader sawle for godmoder

<a gap>le for godchildren sawles & for alle þe

sawlys of our~ bredryn & sooster sawles & for
alle þe sawles þt we bet in dette forto bid
de fore & for alle þe sawlys þt beet in purgato
rie þt god ham brenge þe+radyr out of har~
peynys þor3 þe byseching of oure bone
3e shulle bidde for alle þe sawlys hwos
bonys restin in þis place oder eny oder holy
place for alle sawles hwos mendedayes
beet yholde in þis churche oder eni oder by
þe 3ere ; <Latin to end of page>

4


	Kent_L5870_OK2_base.html

